
ang djadi lelaki, soeda siang-siang kita berdoewa djadi laki-bini, masa toenggoe sampe sekarang masi maen gelap-gelapan sadja."

,,Kaloe betoel loe tjinta sama goea, loe toeroet toh goea poenja permintahan ini malem." Kamoedian Koei-tjoan tempelken moeloetnja di Bok-hiang poenja koeping, dan bisik-bisik begitoe plahan, hingga tida soeatoe orang laen nanti bisa tjoeri mendenger.

,,Ah, loe si jang boleh djadi engga oeroes adja. Habis loe maoe di mana? Roemah goea begini ketjil, kaloe goea poenja neh bangoen katanja, samoea lantasan boleh djadi tjilaka."

,,Djangan di sini; kita rapetin ini pintoe, habis loe ikoet goea sabentaran ka roemahnja Boea-san. Dari tadi siang samoea goea soeda pesan sama si Djambroet, tjoema koerang adjarnja dia soeda engga bilangin sama loe."

,,Loe gila? Apa loe Kira goea engga maloe kaloe sampe katemoe sama ko Boen-san! Engga ah!"

,,Kaloe loe engga toeroet goea poenja permintahan ini sakali, biar loe kata apa djoega gota engga nanti pertjaja jang loe ada tjinta sama goea. Loe mengkali engga taoe: goea poenja badan sampe rasanja engga goeriangnja lantaran ingetin sadja sama loe, Habis bagimana? — goea poenja nona engga laen lagi ripoein adja goea poenja

